
ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԵՐԻ ԱԿՏԻՎՆԵՐԻ ՖԻՆԱՆՍԱԿԱՆ ԳՈՐԾԻՔՆԵՐՈՒՄ ՆԵՐԴՐՄԱՆ ՔԱՆԱԿԱՅԻՆ ԵՎ ԱՐԺՈՒԹԱՅԻՆ ՍԱՀՄԱՆԱՓԱԿՈՒՄՆԵՐԸ ՍԱՀՄԱՆԵԼՈՒ ՄԱՍԻՆ
Հիմք ընդունելով «Կուտակային կենսաթոշակների մասին» Հայաստանի Հանրապետության օրենքի 44-րդ հոդվածի 1-ին մասը` Հայաստանի Հանրապետության կառավարությունը որոշում է. 

1. Սահմանել պարտադիր կենսաթոշակային ֆոնդերի ակտիվների ֆինանսական գործիքներում ներդրման քանակային և արժութային սահմանափակումները` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:

ՀՀ ֆինանսների նախարար    Վաչե Գաբրիելյան
                                                Հավելված
                              ՀՀ կառավարության 2012 թվականի 

________N ___Ն որոշման 

ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԵՐԻ ԱԿՏԻՎՆԵՐԻ ՖԻՆԱՆՍԱԿԱՆ ԳՈՐԾԻՔՆԵՐՈՒՄ ՆԵՐԴՐՄԱՆ ՔԱՆԱԿԱՅԻՆ ԵՎ ԱՐԺՈՒԹԱՅԻՆ ՍԱՀՄԱՆԱՓԱԿՈՒՄՆԵՐ
 
1. Սույն իրավական ակտում օգտագործվող հասկացությունները կիրառվում են «Կուտակային կենսաթոշակների մասին» Հայաստանի Հանրապետության օրենքով սահմանված իմաստով: Սույն փաստաթղթի իմաստով արտասահմանյան պետություններ են համարվում «Կուտակային կենսաթոշակների մասին» Հայաստանի Հանրապետության օրենքի 43-րդ հոդվածի 2-րդ մասով սահմանված պետությունները:

 
ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԻ ԱԿՏԻՎՆԵՐԻ ՖԻՆԱՆՍԱԿԱՆ ԳՈՐԾԻՔՆԵՐՈՒՄ ՆԵՐԴՐՄԱՆ ԱՐԺՈՒԹԱՅԻՆ ՍԱՀՄԱՆԱՓԱԿՈՒՄՆԵՐԸ
 
2. Պարտադիր կուտակային կենսաթոշակային ֆոնդերի ակտիվների հաշվին կատարվող արտասահմանյան արժույթով ներդրումների առավելագույն չափը չպետք է գերազանցի տվյալ պարտադիր կենսաթոշակային ֆոնդի ընդհանուր ակտիվների 40 տոկոսը:

3. Պարտադիր կուտակային կենսաթոշակային ֆոնդերի ակտիվների հաշվին ոչ փոխարկելի արտասահմանյան արժույթով կատարվող ներդրումների առավելագույն չափը չպետք է  գերազանցի տվյալ պարտադիր կենսաթոշակային ֆոնդի ընդհանուր ակտիվների  3 տոկոսը: 

 

ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԻ ԱԿՏԻՎՆԵՐԻ ՖԻՆԱՆՍԱԿԱՆ ԳՈՐԾԻՔՆԵՐՈՒՄ ՆԵՐԴՐՄԱՆ ՔԱՆԱԿԱՅԻՆ ՍԱՀՄԱՆԱՓԱԿՈՒՄՆԵՐԸ
 
4. Պարտադիր կենսաթոշակային ֆոնդերի կառավարիչները, պահպանելով սույն սահմանափակումների 2-րդ և 3-րդ կետերը, «Կուտակային կենսաթոշակների մասին» Հայաստանի Հանրապետության օրենքի 43-րդ հոդվածում նշված ներդրումները կարող են իրականացնել միայն հետևյալ առավելագույն սահմանաչափերով`

1) բանկային հաշիվներում և ավանդներում (ներառյալ բանկում միջոցների ավանդագրումը հավաստող արժեթղթերում) (այսուհետ` բանկային ավանդ) կատարվող ներդրումների ընդհանուր ծավալը չի կարող գերազանցել տվյալ պարտադիր կենսաթոշակային ֆոնդի ակտիվների 40 տոկոսը: Միևնույն ժամանակ մեկ բանկում, ինչպես նաև «Բանկերի և բանկային գործունեության մասին» Հայաստանի Հանրապետության օրենքի համաձայն փոխկապակցված ճանաչված բանկերում կատարվող ներդրումները չեն կարող գերազանցել տվյալ պարտադիր կենսաթոշակային ֆոնդի ակտիվների 5 տոկոսը: Ընդ որում, պարտադիր կենսաթոշակային ֆոնդի ակտիվները որպես ավանդ կարող են ներդրվել միայն այնպիսի օտարերկրյա բանկում, որն ունի առնվազն Ստանդարտ և Փուրզի «ԲԲԲ» խմբի` «ԲԲԲ», Մուդիզի «Բաա» խմբի` «Բաա3» կամ Ֆիթչի «ԲԲԲ» խմբի` «ԲԲԲ-» վարկանիշ: 

2) Հայաստանի Հանրապետության, Հայաստանի Հանրապետության կենտրոնական բանկի, արտասահմանյան պետության կամ այդ պետության կենտրոնական բանկի կողմից թողարկված կամ ամբողջությամբ երաշխավորված արժեթղթերում կատարվող ներդրումների ընդհանուր ծավալը չի կարող գերազանցել տվյալ պարտադիր կենսաթոշակային ֆոնդի ակտիվների 60 տոկոսը, ընդ որում մեկ թողարկումում (տրանշում) ներդրումների արժեքը չի կարող գերազանցել ֆոնդի ակտիվների 20 տոկոսը: Այս սահմանափակումը չի տարածվում միայն կենսաթոշակային ֆոնդերի համար թողարկված արժեթղթերում ներդրումների վրա, որի դեպքում մեկ թողարկումում (տրանշում) ներդրումների արժեքը չի կարող գերազանցել ֆոնդի ակտիվների 50 տոկոսը. 

3) «Ակտիվների արժեթղթավորման և ակտիվներով ապահովված արժեթղթերի մասին» Հայաստանի Հանրապետության օրենքի համաձայն արժեթղթավորման հիմնադրամների կողմից թողարկված արժեթղթերում ներդրումներ կարող են իրականացվել միայն հիփոթեքային վարկով ապահովված արժեթղթերում: Ընդ որում, այդ ներդրումները չպետք է գերազանցեն տվյալ պարտադիր կենսաթոշակային ֆոնդի ակտիվների 5 տոկոսը: Բանկերի կամ վարկային կազմակերպությունների կողմից «Ապահովված հիփոթեքային պարտատոմսերի մասին» Հայաստանի Հանրապետության օրենքի համաձայն թողարկված ապահովված հիփոթեքային պարտատոմսերում կատարվող ներդրումների ընդհանուր ծավալը չի կարող գերազանցել տվյալ պարտադիր կենսաթոշակային ֆոնդի ակտիվների 30 տոկոսը: Ապահովված հիփոթեքային պարտատոմսերում կատարվող ներդրումների ընդհանուր ծավալի համար նախատեսված սահմանափակումները տարածվում են նաև օտարերկրյա բանկերի թողարկած պարտքային արժեթղթերի վրա, որոնց տեղաբաշխումից ստացված միջոցները ներդրվում են այնպիսի ակտիվներում, որոնք`

ա. այդ պարտքային արժեթղթերի վավերության ամբողջ ժամանակահատվածի համար հանդիսանում են բավարար ապահովություն (ծածկույթ) դրանց գծով ամրագրված պարտավորությունների կատարման համար, և`

բ. թողարկող բանկի անվճարունակության կամ սնանկության դեպքում առաջնահերթորեն օգտագործվում են այդ պարտքային արժեթղթերի գծով դրանց սեփականատերերի հանդեպ պարտավորությունների կատարման (արժեթղթի մայր գումարի (անվանական արժեքի) և հաշվեգրված տոկոսների փոխհատուցման) համար.

4) պարտադիր կենսաթոշակային ֆոնդի ակտիվները չեն կարող ներդրվել՝ 

ա. մեկ թողարկողի ձայնի իրավունք տվող բաժնային արժեթղթերի 10 և ավելի տոկոսում.
բ. մեկ թողարկողի ձայնի իրավունք չտվող բաժնային արժեթղթերի ավելի քան 10 տոկոսում.

գ. մեկ թողարկողի կողմից թողարկված պարտքային արժեթղթերի ավելի քան 10 տոկոսում.

դ. այլ ֆոնդի փայերի կամ բաժնետոմսերի ավելի քան 25 տոկոսում:
Սույն ենթակետը չի կիրառվում սույն կետի երկրորդ ենթակետով նախատեսված արժեթղթերի նկատմամբ.
5) ներդրումային ֆոնդերի կողմից թողարկված արժեթղթերում կատարվող ներդրումները չպետք է գերազանցեն տվյալ պարտադիր կենսաթոշակային ֆոնդի ակտիվների 20 տոկոսը: Ընդ որում, ներդրումային ֆոնդերի կողմից թողարկված արժեթղթերում կատարվող ներդրումները չեն կարող գերազանցել պարտադիր կենսաթոշակային ֆոնդի ակտիվների 2 տոկոսը, եթե դրանք չեն հանդիսանում`

ա. Հայաստանի Հանրապետությունում գրանցված բաց, հրապարակային, ստանդարտ, տարատեսականացված ներդրումային ֆոնդ, 

բ. արտասահմանյան պետության կապիտալի շուկան վերահսկող լիազորված մարմնի կողմից գրանցված և վերահսկվող բաց և հրապարակային ներդրումային ֆոնդ, որի կանոնների (կանոնադրության) համաձայն ներդրումային ֆոնդի ակտիվների առնվազն 90 տոկոսը պետք է ներդրվի միայն բանկային ավանդներում, պետական պարտատոմսերում, կարգավորվող շուկայում առևտրին թույլատրված կամ թույլատրվող արժեթղթերում կամ «Ներդրումային ֆոնդերի մասին» Հայաստանի Հանրապետության օրենքով սահմանված այլ իրացվելի ակտիվներում.

6) միևնույն կառավարչի կողմից կառավարվող ներդրումային ֆոնդերում կամ «Արժեթղթերի շուկայի մասին» Հայաստանի Հանրապետության օրենքի 3-րդ հոդվածի 36-րդ մասի համաձայն փոխկապակցված համարվող կառավարիչների ներդրումային ֆոնդերում կատարվող ներդրումները չեն կարող գերազանցել տվյալ պարտադիր կենսաթոշակային ֆոնդի ակտիվների 10 տոկոսը:

7) մեկ թողարկողի արժեթղթերում ներդրումների առավելագույն չափը  չի կարող գերազանցել պարտադիր կենսաթոշակային ֆոնդի ակտիվների ընդհանուր արժեքի 10 տոկոսը, իսկ փոխկապակցված թողարկողների արժեթղթերում ներդրումների առավելագույն չափը չի կարող գերազանցել պարտադիր կենսաթոշակային ֆոնդի ակտիվների 15 տոկոսը, եթե այլ բան նախատեսված չէ սույն հավելվածով:

8) ֆոնդի ակտիվներում ընդգրկված մեկ անձի կողմից թողարկված արժեթղթերի, տվյալ անձի մոտ ներդրված բանկային ավանդների և տվյալ անձի հետ կնքված ածանցյալ գործիքների հետ կապված ռիսկի ընդհանուր արժեքը չպետք է գերազանցի տվյալ ֆոնդի ակտիվների ընդհանուր արժեքի 20 տոկոսը:
9) ածանցյալ գործիքներում ներդրումներն իրականացվում են միայն հեջավորման նպատակով, երբ տվյալ ֆոնդը իր մեջ ներառում է այդ ածանցյալի հիմքում առկա հիմնական արժեթուղթը կամ տվյալ ֆոնդին բնորոշ է հեջավորվող ռիսկը: Մեկ անձի հետ ածանցյալ գործիքով կնքված գործարքի չափը չի կարող գերազանցել ֆոնդի ակտիվների արժեքի 10 տոկոսը` եթե գործարքի կողմը բանկ է, և 5 տոկոսը` եթե գործարքի կողմը այլ ֆինանսական կազմակերպություն է: Պարտադիր կենսաթոշակային ֆոնդի ակտիվներում ներառված բոլոր ածանցյալ գործիքների հետ կապված ռիսկի ընդհանուր ծավալը չպետք է գերազանցի տվյալ ֆոնդի ակտիվների ընդհանուր արժեքը:

5. Մեկ արտասահմանյան պետությունում կատարվող ներդրումները չեն կարող գերազանցել տվյալ պարտադիր կենսաթոշակային ֆոնդի ակտիվների 15 տոկոսը:

6. Պարտադիր կենսաթոշակային ֆոնդերի ակտիվների ֆինանսական գործիքներում ներդրման քանակային և արժութային սահմանափակումների հաշվարկման համար հիմք է ընդունվում ֆոնդի ակտիվների ընդհանուր շուկայական արժեքը:

7. Սույն հավելվածով նախատեսված քանակային և արժութային սահմանափակումները տարածվում են պարտադիր կենսաթոշակային ֆոնդի վրա` առաջին կուտակային վճարը տվյալ ֆոնդին կատարելու օրվանից 6 ամիս հետո:

ՏԵՂԵԿԱՆՔ - ՀԻՄՆԱՎՈՐՈՒՄ
«ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԵՐԻ ԱԿՏԻՎՆԵՐԻ ՖԻՆԱՆՍԱԿԱՆ ԳՈՐԾԻՔՆԵՐՈՒՄ ՆԵՐԴՐՄԱՆ ՔԱՆԱԿԱԿԱՆ ԵՎ ԱՐԺՈՒԹԱՅԻՆ ՍԱՀՄԱՆԱՓԱԿՈՒՄՆԵՐԸ ՍԱՀՄԱՆԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	               Իրավական ակտի հիմնավորումը

	1.
	Անհրաժեշտությունը

	
	     Առաջարկվող իրավական ակտի ընդունումը ելնում է Կուտակային կենսաթոշակների մասին ՀՀ օրենքի (այսուհետ` Օրենք) 44-րդ հոդվածի 1-ին մասի պահանջից, ըստ որի` անհրաժեշտություն է առաջանում սահմանել պարտադիր կենսաթոշակային ֆոնդերի ակտիվների ֆինանսական գործիքներում ներդրման քանակական և արժութային սահմանափակումները:

	2.
	Ընթացիկ իրավիճակը և խնդիրները

	
	     ՀՀ-ում բազմաստիճան կենսաթոշակային համակարգի ներդրման նպատակով Հայաստանի Հանրապետության կառավարության 2008-2012 թվականների գործունեության միջոցառումների ծրագրում նախատեսվել էր կենսաթոշակային բարեփոխումների իրականացում, որի արդյունքում 2008թ. ընդունվեց «ՀՀ կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» ՀՀ կառավարության N 1487-Ն որոշումը, այնուհետև արդեն 2010թ. դեկտեմբերին ՀՀ Ազգային ժողովի հավանությանն արժանացավ կենսաթոշակային բարեփոխումների օրենսդրական փաթեթը, որի մեջ ներառված էր նաև Օրենքը: Ընդհանուր կուտակային կենսաթոշակային համակարգի գործունեության ապահովման համար մշակվել է Օրենքի կիրարկումն ապահովող միջոցառումների ցանկ, որն էլ հաստատվել է ՀՀ վարչապետի սույն թվականի փետրվարի 16-ի N 113-Ա որոշմամբ: Ներկայիս դրությամբ ակտիվ աշխատանքներ են տարվում պարտադիր և կամավոր կուտակային բաղադրիչների աշխատելու համար անհրաժեշտ ենթաօրենսդրական իրավական դաշտն ամբողջականացնելու ուղղությամբ: 

	3.
	Տվյալ բնագավառում իրականացվող քաղաքականությունը

	
	     Կամավոր և պարտադիր կուտակային կենսաթոշակային բաղադրիչների  արդյունավետ և անխափան գործունեության համար անհրաժեշտ է ձևավորել համապատասխան ենթաօրենսդրական դաշտ: Այս նպատակով աշխատանքներ են տարվում համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ:

	4.
	Կարգավորման նպատակը և բնույթը

	
	     Հաշվի առնելով, որ ակտիվ աշխատանքներ են տարվում ՀՀ պարտադիր կուտակային բաղադրիչի համակարգի մշակման ուղղությամբ, անհրաժեշտություն է առաջանում սահմանել պարտադիր կենսաթոշակային ֆոնդերի ակտիվների ֆինանսական գործիքներում ներդրման քանակական և արժութային սահմանափակումները:

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ֆինանսների նախարարության աշխատակազմի ֆինանսական շուկայի զարգացման վարչության կողմից:


	6.
	Ակնկալվող արդյունքը

	
	     Նախագծի ընդունման արդյունքում կսահմանվի պարտադիր կենսաթոշակային ֆոնդերի ակտիվների ֆինանսական գործիքներում ներդրման քանակական և արժութային սահմանափակումները:


ՏԵՂԵԿԱՆՔ
ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԵՐԻ ԱԿՏԻՎՆԵՐԻ ՖԻՆԱՆՍԱԿԱՆ ԳՈՐԾԻՔՆԵՐՈՒՄ ՆԵՐԴՐՄԱՆ ՔԱՆԱԿԱԿԱՆ ԵՎ ԱՐԺՈՒԹԱՅԻՆ ՍԱՀՄԱՆԱՓԱԿՈՒՄՆԵՐԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Պարտադիր կենսաթոշակային ֆոնդերի ակտիվների ֆինանսական գործիքներում ներդրման քանակական և արժութային սահմանափակումները սահմանելու մասին» ՀՀ կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԵՐԻ ԱԿՏԻՎՆԵՐԻ ՖԻՆԱՆՍԱԿԱՆ ԳՈՐԾԻՔՆԵՐՈՒՄ ՆԵՐԴՐՄԱՆ ՔԱՆԱԿԱԿԱՆ ԵՎ ԱՐԺՈՒԹԱՅԻՆ ՍԱՀՄԱՆԱՓԱԿՈՒՄՆԵՐԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
«Պարտադիր կենսաթոշակային ֆոնդերի ակտիվների ֆինանսական գործիքներում ներդրման քանակական և արժութային սահմանափակումները սահմանելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազում չի պահանջում:

ԱՄՓՈՓԱԹԵՐԹ
«Պարտադիր կենսաթոշակային ֆոնդերի ակտիվների ֆինանսական գործիքներում ներդրման քանակային և արժութային սահմանափակումները սահմանելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության աշխատանքի և սոցիալական հարցերի նախարարություն

	«Պարտադիր կենսաթոշակային ֆոնդերի ակտիվների ֆինանսական գործիքներում ներդրման քանակական և արժութային սահմանափակումները սահմանելու մասին» ՀՀ կառավարության որոշման նախագծի վերնագրում և ամբողջ տեքստում «քանակական» բառը փոխարինել «քանակային» բառով` հաշվի առնելով «Կուտակային կենսաթոշակների մասին» Հայաստանի Հանրապետության օրենքի 44-րդ հոդվածի 1-ին մասը
	Ընդունվել է
	Կատարվել է համապատասխան փոփոխություն

	1. ՀՀ կենտրոնական բանկ
	2. Առաջարկում ենք սկզբնական շրջանում արժութային սահմանափակումներ չսահմանել՝ հաշվի առնելով ՀՀ ֆինանսական շուկայի ներկա վիճակը, ինչպես նաև հեղինակավոր կառավարիչներ ներգրավելու անհրաժեշտությունը:Այդ սահմանաչափը կարող է սահմանվել որոշակի սանդղակով՝ յուրաքանչյուր 5 տարին մեկ անգամ նվազեցնելով 10 տոկոսով՝ մինչև 50 տոկոս:

Պետք է հաշվի առնել նաև այն հանգամանքը, որ նշված սահմանափակումները վերաբերում են ոչ միայն արտասահմանում կատարվող ներդրումներին, այլ նաև Հայաստանում կատարվող արտարժութային ներդրումներին (արտարժութային ավանդներ, պարտատոմսեր):

Բացի դրանից, մեկ արտարժույթով ներդրումների սահմանաչափը կարող է ազդել արտարժութային ներդրումների մասշտաբի վրա՝ արհեստականորեն բարձրացնելով գործարքների ծախսերը, որոնք ի վերջո կրելու են ֆոնդերի մասնակիցները: Դրա փոխարեն առաջարկում ենք առավելագույն սահմանաչափ նախատեսել ոչ փոխարկելի արտարժույթով ներդրումների համար: 

3. Բանկային հաշիվներում և ավանդներում ներդրումների առավելագույն սահմանաչափը 25 տոկոսի փոխարեն սահմանել 50 տոկոս:

4. Պետական արժեթղթերում ներդրումների առավելագույն սահմանաչափը նախատեսել 50 տոկոս: Բացի դրանից, առաջարկում ենք մեկ տրանշում կատարվող ներդրումների համար սահմանել ավելի բարձր սահմանաչափ՝ գործարքների անհարկի ծախսերից խուսափելու նպատակով: Ընդ որում, առաջարկում ենք պետական արժեթղթերի դեպքում մեկ տրանշում կատարվող ներդրումների սահմանաչափից բացառություններ նախատեսել այնպիսի թողարկումների գծով, որոնք նախատեսված են միայն կենսաթոշակային ֆոնդերի համար:

5. Համայնքների կողմից թողարկված կամ երաշխավորված արժեթղթերում ներդրումների առավելագույն սահմանաչափն առաջարկում ենք 10 տոկոսի փոխարեն սահմանել 30 տոկոս: Համայնքային արժեթղթերը, որպես կանոն, համարվում են նվազ ռիսկային գործիքներ: Այդ է պատճառը, որ եվրադիրեկտիվներով, ինչպես նաև «Արժեթղթերի շուկայի մասին» ՀՀ օրենքով համայնքային արժեթղթերը հավասարեցված են պետական արժեթղթերին: 

6. Առաջարկում ենք Նախագծի 5-րդ կետի 4-րդ ենթակետի առաջին նախադասությունը հանել, քանի որ «Կուտակային կենսաթոշակների մասին» ՀՀ օրենքի համաձայն կառավարությունը սահմանում է ֆոնդերի միայն քանակական և արժութային սահմանափակումները, իսկ արժեթղթերի և դրանց թողարկողների նկատմամբ պահանջներ սահմանելու իրավասությունը պատկանում է Կենտրոնական բանկին: Միևնույն ժամանակ, ապահովված պարտատոմսերում ներդրումների սահմանաչափը 5 տոկոսի փոխարեն առաջարկում ենք սահմանել 30 տոկոս, քանի որ դրանք հանդիսանում են համեմատաբար ցածր ռիսկային արժեթղթեր:

Միևնույն ժամանակ, նույն կետում «Բանկերի, Հայաստանի Հանրապետությունում գրանցված և Հայաստանի Հանրապետության կենտրոնական բանկի կողմից վերահսկվող այլ վարկային կազմակերպությունների» բառերը փոխարինել «Բանկերի կամ վարկային կազմակերպությունների» բառերով:

7. Առաջարկում ենք Նախագծի 5-րդ կետի 5-րդ ենթակետով նախատեսված սահմանաչափի փոխարեն սահմանել մեկ թողարկողի արժեթղթերում ներդրումների առավելագույն սահմանաչափ՝ ֆոնդի ակտիվների 10 տոկոսի չափով, իսկ թողարկման ընդհանուր ծավալի նկատմամբ մեկ թողարկողի արժեթղթերում ներդրումների սահմանաչափը՝ 10 տոկոս՝ ըստ արժեթղթերի յուրաքանչյուր դասի(բացառությամբ պետական արժեթղթերի):

8. Ներդրումային ֆոնդերում ներդրումների առավելագույն սահմանաչափը առաջարկում ենք սահմանել 20 տոկոս՝ 10 տոկոսի փոխարեն, քանի որ դրանցում ներդրումը համարվում է դիվերսիֆիկացված և համեմատաբար ավելի քիչ ռիսկային: 5-րդ կետի 6-րդ ենթակետի 2-րդ նախադասությունը առաջարկում ենք հանել, քանի որ այն կրկնում է առաջին նախադասությունը, սակայն այլ սահմանաչափով: Համապատասխանաբար, մեկ ներդրումային ֆոնդի արժեթղթերում ներդրումների սահմանաչափը առաջարկում ենք սահմանել 10 տոկոս:

Բացի դրանից, անհրաժեշտ է տարանջատել ներդրումային ֆոնդերում ներդրումների առավելագույն սահմանաչափերը՝ կախված ներդրումային ֆոնդի տեսակից: Մասնավորապես, առավել ցածր սահմանաչափ պետք է նախատեսվի ռիսկային ֆոնդերի համար: Նույն մոտեցումն առկա է կամավոր կենսաթոշակային ֆոնդերի ներդրումային սահմանափակումները կարգավորող ՀՀ կառավարության որոշման մեջ:

9. Առաջարկում ենք Նախագծում չմեկնաբանել ածանցյալ արժեթղթերում ներդրումների հեջավորման նպատակը, քանի որ դա անպայմանորեն չի նշանակում, որ ածանցյալի հիմքում ընկած ակտիվը կամ ռիսկը արդեն իսկ պետք է առկա լինի ֆոնդի ակտիվներում: Դա նշանակում է, որ այն ռիսկը, որի հեջավորման համար ձեռք է բերվում ածանցյալ գործիք, բնորոշ է տվյալ ֆոնդի պորտֆելին (առկա է կամ կարող է առկա լինել): 

Բացի դրանից, «ածանցյալ արժեթղթերում ներդրումները չեն կարող գերազանցել ֆոնդի ակտիվների 3 տոկոսը» արտահայտությունը նշանակում է, որ ֆոնդը կարող է հեջավորել պորտֆելի ռիսկի միայն 3 տոկոսը: Դրա փոխարեն առաջարկում ենք կիրառել նույն մոտեցումը, ինչն առկա է կամավոր կենսաթոշակային ֆոնդերի դեպքում: Մասնավորապես, 5-րդ կետի 8-րդ ենթակետը առաջարկում ենք սահմանել հետևյալ կերպ՝ «Մեկ անձի հետ ածանցյալ գործիքով կնքված գործարքի չափը չի կարող գերազանցել ֆոնդի ակտիվների արժեքի 10 տոկոսը` եթե գործարքի կողմը բանկ է, և 5 տոկոսը` եթե գործարքի կողմը այլ ֆինանսական կազմակերպություն է: Պարտադիր  կենսաթոշակային ֆոնդի ակտիվներում ներառված բոլոր ածանցյալ գործիքների հետ կապված ռիսկի ընդհանուր ծավալը չպետք է գերազանցի ֆոնդի ակտիվների ընդհանուր արժեքը:»:

10. Առաջարկում ենք Նախագծի 5-րդ կետի 8-րդ ենթակետում օգտագործել «ածանցյալ գործիք» հասկացությունը, ինչպես դա սահմանված է «Արժեթղթերի շուկայի մասին» ՀՀ օրենքում:

11. Առաջարկում ենք 7-րդ կետը հանել, քանի որ «Կուտակային կենսաթոշակների մասին» ՀՀ օրենքի համաձայն արժեթղթերի և դրանց թողարկողների նկատմամբ պահանջներ սահմանելու իրավասությունը պատկանում է Կենտրոնական բանկին:

12. Առաջարկում ենք Նախագծում սահմանել առավելագույն սահմանաչափ՝ ներդրումային վարկանիշ չունեցող օտարերկրյա բանկերում ավանդների համար: 

13. Առաջարկում ենք Նախագծում ավելացնել մեկ անձի հետ կապված ռիսկի՝ մեկ անձի կողմից թողարկված արժեթղթերի, տվյալ անձի մոտ ներդրված բանկային ավանդների և տվյալ անձի հետ կնքված ածանցյալ գործիքների հետ կապված ռիսկի առավելագույն սահմանաչափը:

14. Նախագծի 9-րդ կետում «վճարը» բառից հետո ավելացնել «տվյալ ֆոնդին» բառերը:


	Չի ընդունվել

Ընդունվել է մասնակի

Ընդունվել է մասնակի

Ընդունվել է
Ընդունվել է մասնակի

Ընդունվել է 

Ընդունվել է

Ընդունվել է մասնակի

Ընդունվել է

Չի ընդունվել է 

Ընդունվել է մասնակի

Ընդունվել է

Չի ընդունվել

Ընդունվել է
Ընդունվել է

Ընդունվել է
	Միջազգային փորձը ցույց է տալիս, որ արժեթղթերի չզարգացած շուկա ունեցող երկրները կենսաթոշակային բարեփոխումների առաջին փուլում որդեգրում են  ֆինանսական գործիքներում ներդրման առավել կոշտ քանակական և արժութային սահմանափակումներ, որոնք հետագայում` արժեթղթերի շուկայի զարգացմանը զուգընթաց մեղմանում են:

Սահմանաչափը սահմանվել է 40 տոկոս, նպատակ ունենալով միջոցների հիմնական մասը ուղղել դեպի կապիտալի շուկա:

Պետական արժեթղթերը, որպես այս պահին ՀՀ արժեթղթերի շուկայում առավել իրացվելի և ոչ ռիսկային արժեթղթեր առավելություն ունեն մյուս արժեթղթերի նկատմամբ, այդ իսկ պատճառով սահմանվել է առավելագույն սահմանաչափը 60 տոկոս, տրանշի հետ կապված սահմանափակումը կապված է 1 տրանշի գծով պահանջարկի սահմանափակումից, որը կարող է բերել եկամտաբերության անկման:

Ավելացվել է հատուկ կենսաթոշակային ֆոնդերի կողմից թողարկման դեպքը

Նշված դրույթը հանվել է
Առաջին նախադասությունը առկա է նաև «Կամավոր կենսաթոշակային ֆոնդերի ակտիվների ֆինանսական գործիքներում ներդրման քանակային և արժութային սահմանափակումները» սահմանելու մասին» ՀՀ կառավարության որոշման մեջ: Հանելու դեպքում պետք է Նախագծում գրվեր, որ չապահովված արժեթղթերում ներդրում չի թույլատրվում: Սահմանաչափը դարձվել է 10 տոկոս, հաշվի առնելով, որ ներկայումս այդ արժեթղթերի շուկա զարգացած չէ: Որոշակի զարգացումից հետո սահմանաչափերը կփոփոխվեն

Կատարվել է համապատասխան փոփոխություն

Կատարվել է համապատասխան փոփոխություն

Ներդրումային այլ ֆոնդերում ներդրումը կարող է պարունակել նաև այլ ռիսկեր, որոնք կարող են լրացուցիչ ճնշումներ գործադրել տվյալ ֆոնդի վրա, այդ իսկ պատճառով ներկայումս նպատակահարմար չէ սահմանել ավելի բարձր սահմանաչափ: Իսկ տեխնիկական սխալը ուղղվել է:

Նախագծում նշված դրույթը հստակեցվել է: Համաձայն որի թույլատրվում է ներդրում միայն ստանդարտ ներդրումային ֆոնդերում:
Համաձայն «Կուտակային կենսաթոշակների մասին» ՀՀ օրենքի 42-րդ հոդվածի պարտադիր կենսաթոշակային ֆոնդի ակտիվները կարող են ներդրվել ածանցյալ գործիքների մեջ միայն հեջավորման նպատակով, իսկ դա ենթադրում է ածանյալ գործիքի հիմքում ընկած ակտիվի կամ ռիսկի առկայությունը այդ ֆոնդում:
Պարտադիր  կենսաթոշակային ֆոնդի ակտիվներում ներառված բոլոր ածանցյալ գործիքների հետ կապված ռիսկի ընդհանուր ծավալը սահմանվել է 10 տոկոս,  հաշվի առնելով, որ ածանցյալ գործիքներում ներդրում կատարելը ենթադրում է արտասահմանյան կապիտալի շուկաներում ներդրում կատարել
Կատարվել է համապատասխան փոփոխություն

Նշված պահանջը վերաբերվում է զուտ արտասահմանյան պետությունների ֆինանսական շուկաներում կատարվող ներդրումներին 
Նախագծով նախատեսված է ներդրում միայն համապատասխան վարկանիշ ունեցող բանկերում

Կատարվել է համապատասխան փոփոխություն

Կատարվել է համապատասխան փոփոխություն



	ՀՀ էկոնոմիկայի նախարարություն
	Առաջարկում ենք հատկապես Հայաստանի Հանրապետությունում գրանցված բանկերի բանկային հաշիվներում և ավանդներում կատարվող ներդրումների թույլատրելի սահմանաչափը բարձրացնել` համապատասխանաբար ավելացնելով նաև փոխկապակցված ճանաչված բանկերում կատարվելիք ներդրումների սահմանաչափը:

Միաժամանակ առաջարկում ենք.
· Նախագծի հավելվածից հանել 1-ին կետը, քանի որ սահմանափակումների սահմանման անհրաժեշտությունը պայմանավորված է «Կուտակային կենսաթոշակների մասին» ՀՀ օրենքի 44-րդ հոդվածի 1-ին կետով և որևէ նպատակի սահմանում ավելորդ է նախատեսել:
· Նախագծի հավելվածից հանել 7-րդ կետը, քանի որ ըստ «Կուտակային կենսաթոշակների մասին» ՀՀ օրենքի 43-րդ հոդվածի օտարերկրյա թողարկողների կամ դրանց թողարկած արժեթղթերի, ինչպես նաև ՀՀ-ում գրանցված իրավաբանական անձանց կամ դրանց թողարկած արժեթղթերի նկատմամբ նվազագույն չափանիշների սահմանման իրավասությունը վերապահված է ՀՀ կենտրոնական բանկին:

· Հնարավոր անորոշություններից խուսափելու նպատակով, առաջարկում ենք հետամուտ լինել «Կուտակային կենսաթոշակների մասին» ՀՀ օրենքի 43-րդ հոդվածի տրամաբանությանը և սահմանափակումները տարանջատել ոչ թե ըստ ներդրման օբյեկտի, այլ՝ ըստ օտարերկրյա և տեղական սուբյեկտների: Օրինակ, եթե նախագծի հավելվածի 5-րդ կետի երկրորդ ենթակետում որպես հնարավոր դեպք ընդունենք միայն (իսկ դա չի բացառվում ներկա շարադրանքի պարագայում) «…արտասահմանյան պետության…» առկայությունը, ապա դա հակասության մեջ կմտնի նախագծի 6-րդ կետի հետ:
	Ընդունվել է

Չի ընդունվել

Չի ընդունվել

Ընդունվել է


	Կատարվել է համապատասխան փոփոխություն
Սահմանումը նպատակ ունի հստակեցնել նշված օրենսդրական ակտի անհրաժեշտությունը
Նշված պահանջը վերաբերվում է զուտ արտասահմանյան պետությունների ֆինանսական շուկաներում կատարվող ներդրումներին 
Նախագծում հստակեցվել է նշված դրույթը

	ՀՀ ԿԱ ՊԵԿ
	1. Առաջարկում եմ որոշման նախագծի 2-րդ կետում որոշման ուժի մեջ մտնելը կապել ոչ թե հրապարակման, այլ «Կուտակային կենսաթոշակների մասին» Հայաստանի Հանրապետության օրենքն ուժի մեջ մտնելու հետ:

2. Հետագա տարընթերցումներից խուսափելու նպատակով առաջարկվում է հստակեցնել` որոշմամբ սահմանված սահմանափակումները կիրառվում են ներդրման պահին առկա ակտիվների նկատմամբ և ակտիվների հետագա փոփոխությունների դեպքում արդեն կատարված ներդրումները կարող են չհամապատասխանել որոշմամբ սահմանված սահմանափակումներին , թե այդ սահմանափակումները կիրառվում են ցանկացած պահի դրությամբ առկա ակտիվների նկատմամբ և կատարված ներդրումները մշտապես պետք է համապատասխանեն այդ սահմանափակումներին
	Չի ընդունվել

Չի ընդունվել


	Որոշման նախագծի ավելի շուտ ուժի մեջ մտնելը կապված է  AMPIS համակարգի աշխատանքների շարունակությունը ապահովելու հետ
Նախագծի տրամաբանությամբ սահմանափակումները կիրառվում են ցանկացած պահի դրությամբ առկա ակտիվների նկատմամբ, իսկ Օրենքի 41-րդ հոդվածի 4-րդ մասի համաձայն  Կենսաթոշակային ֆոնդի կառավարիչը պարտավոր է ներդնել ռիսկերի կառավարման այնպիսի համակարգ, որը հնարավորություն կտա ցանկացած ժամանակ հսկելու և գնահատելու առկա ռիսկերը

	ՀՀ արդարադատության

նախարարություն
	            1) հավելվածի աջ անկյունում անհրաժեշտ է լրացնել «Հավելված» բառը՝ նկատի ունենալով «Իրավական ակտերի մասին» Հայաստանի Հանրապետության օրենքի 37-րդ հոդվածի պահանջները:
            2) Նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջները՝ անհրաժեշտ է հավելվածի վերնագիրը համապատասխանեցնել 1-ին կետի բովանդակությանը:

           3) Հավելվածի 1-ին կետում անհրաժեշտ է «փաստաթղթում» բառը փոխարինել «իրավական ակտում» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
       4) Հավելվածի 4-րդ կետում անհրաժեշտ է «3-րդ և 4-րդ» թվերը փոխարինել  «2-րդ և 3-րդ» թվերով:

       5) Հավելվածի կետերի հերթականությունն ու համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:

	Ընդունվել է
Ընդունվել է
Ընդունվել է
Ընդունվել է

Ընդունվել է


	Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն









